ТАТАРСТАН РЕСПУБЛИКАСЫ ТҮБӘН КАМА МУНИЦИПАЛЬ РАЙОНЫ БАШКАРМА КОМИТЕТЫНЫҢ “МӘКТӘПКӘЧӘ  МӘГАРИФ  ИДАРӘСЕ” МУНИЦИПАЛЬ УЧРЕЖДЕНИЕСЕ

                   “Мәктәпкә хәзерлек төркемендә  үткәрелгән                 грамотага өйрәтү шөгыленең йомгаклау конспекты.”
Төзеде һәм таныштырды:

гомуми үстерешле 76 нчы балалар

бакчасының 13 нчe төркем  тәрбиячесе

Закирова  Рәзидә Минсәлих кызы,

                                                                                     Декабрь 2012 ел.     

ТАТАРСТАН  РЕСПУБЛИКАСЫ

ТҮБӘН КАМА ШӘҺӘРЕ

Тема:[к] һәм [къ] авазларын өйрәнү.

Программа эчтәлеге: Балаларда [к] һәм [къ] авазларын әйткәндә сөйләм аппараты органнарын дөрес хәрәкәтләндерү күнекмәләрен бирү: [к] авазын аерым килеш һәм сүзләрдә дөрес әйтергә өйрәтү.

   Фонематик ишетүне үстерү өстендә эшне дәвам итү; игътибарлык, хәтерне ныгыту, бәйләнешле сөйләм күнекмәләрен үстерү.

    Шөгыльгә карата кызыксыну, катнашу теләге тәрбияләү.

Җиһазлау: схемалар, рәсемнәр, санау таякчыклары.

Кулланылган әдәбият: Р.К.Шәехова “Мәктәпкәчә яшьтәгеләр әлифбасы – авазларны уйнатып”

                                       М.Ф.Кашапова:”Иң татлы тел – туган тел”.

                                       Р.Миңнуллин:”К” лар тулган бакчага” шигыре.

Сүзлек: кыяр, кавын, ягымлы, кырыс, капка, аңкау, каркылдык, каракчы,  иҗек.

Утыру тәртибе: балалар өстәл артында утыралар.
                                                План.
1.Р.Миңнуллин “К” лар тулган бакчага” шигырен уку.

Сүзләрне аерып алып кабатлау.

2.”К” авазы хәрефен тикшерү .

Артикуляция.

Таякчыклар ярдәмендә язу.

Нәрсәгә охшаган булуын әйтү.

3.Карга турында тизәйткеч.

4.Уен “Хоккей”.

5.Мөстәкыйль эш.

6.Призлар уйнату.

7.Йомгаклау.

                                          Шөгыль барышы.

· Балалар, әйдәгез килгән кунаклар белән исәнләшик.

· Исәнмесез.

· Алар сезнең шөгыльдә ничек шөгыльләнүегезне карарга дип килгәннәр, шулай булгач сездән бары тырышлык сорала.Урыннарга тыныч кына , матур, тез итеп утырабыз.

· Күзләрегезне йомыгыз, әкрен генә 10га кадәр саныйбыз.Ә хәзер күзләрне ачыйк, без өйрәнгән аваз хәрефләре арасында нинди аваз – хәрефе барлыкка килгән: “Йә кем миңа аны алып күрсәтә?”

· Бу нинди аваз хәрефе?

· [к] һәм [къ] “К” хәрефе.

· Ул нәрсәгә охшаган? (балалар җавабы).

Артикуляция белән таныштыру.

Телнең аркасы текә калку ясап каты аңкауга барып терәлә.Үпкәләрдә килә торган һава тел һәм аңкау арасыннан үтеп чыгу белән шартлаулы “К” авазы барлыкка килә.

Әйдәгез әйтеп карыйк.

· Сан таякчыклары ярдәмендә “К” аваз хәрефен язып күрсәтү.

Р.Миңнуллинның “К” лар тулган бакчага” шигырен уку.

                            “К” лар тулган бакчага.

Бу бакчага ни булган?

Бакча “К” белән тулган.

Карлыган һәм кәбестә,

Кишер,карбыз һәм кабак
Крыжовник, кукуруз
Кыяр,кавын , кузгалак
Әйдә, рәхим итегез!

Авыз итеп китегез.

   Шигырьне укыганда [къ] авазын интонация белән аерып алу һәм яңадан бер тапкыр уку.

   Нинди [к] авазы кергән яшелчә һәм җиләк – җимеш исемнәре бар.

Карлыган           Кабак                Кавын
Кәбестә              Крыжовник      Кузгалак

Кишер                Кукуруз      

Карбыыз            Кыяр

   Балалар һәр сүзне әйткән саен, шул яшелчә яки җиләк – җимешкә туры килгән рәсемне элеп кую.(төзә бару)

· Балалар бу шигырьгә ни булган?

· Әйе, шигырь [къ]  авазларына башланган яшелчә һәм җиләк – тимешләр белән тулган .

· Әйдәгез аларны бергәләп әйтик.

· Карлыган, карбыз,кыяр,кавын, кабак.

Бу аваз һәрвакыт “калын” итеп әйтелә.

Татарча сөйләмендә рус теленнән кергән сүзләрдә еш очрый.

· Болар нинди сүзләр, бәлки әйтә алырсыз? Крыжовник,кукуруз.Бу сүзләрдә дә [къ] авазы “калын” булып яңгырый, ләкин ул икенче төрлерәк әйтелә.

· Балалар, яшелчә бакчасындагы яшелчә, җиләк – җимешләрне кошлар чукып китмәс һәм аларны куркытыр өчен нәрсә куябыз?

· Карачкы

· Карачкыны шулай ук каргалар килмәс өчен дә куялар. 

· Ә хәзер бергәләп карга турында тизәйткеч кабатлап алыйк.

Карга кара, кара карга!

Кар-рык, кар-рык,каркылдама!

Хәр./уен:”Хоккей”

“К” авазына башланган , сүз уртасында  [к] авазы булган яисә сүз ахырында [к] авазы булган сүзләрне капкадан кертү – уздыру.

Мөстәкыйль эш .

· Бүгенге шөгыльгә шулай ук “кырыс” малай -  Марат һәм “ягымлы” малай – Рөстәм дә килде. Алар үзләре белән рәсемнәр алып килгәннәр.

“Кырыс” [къ] кергән сүзләргә туры килгән рәсемнәрне кырыс малай – портреты белән, “ягымлы” [къ] авазы кергән сүзләргә туры килгән рәсемнәрне ягымлы малай портреты белән тоташтыралар. 

“Ягымлы” малай  [къ] :_кишер, тәлинкә, күбәләк,күлмәк.

“Кырыс” малай [къ] :_ курчак, куян, тавык, акча.

· Әйдәгез балалар кишер, акча һәм тавык сүзләрен иҗекләргә бүлеп карыйк.Та-вык ; ак-ча ; ки-шер.

Кишер сүзендә [к] авазы сүзнең кайсы өлешендә ишетелә – моны белер өчен, һәрберебез алдында схема бар, сүзгә туры килгән схеманы табып күрсәтик.

Кишер - [к] авазы сүз башында.

Акча - [к] авазы сүз уртасында.

Тавык - [к] авазы сүзнең ахырында.

                Призлар уйнату.

· Нинди ел фасылында “К” авазы бар?

· Әгәр гел кыш булса, ни булыр иде?

· Нинди кош “К” авазыны башлана?

· Кызыл Калфак әбисенә кыска юл белән киткән булса, ни булыр иде?

· Афәрин балалар, мин сезнең тапкырлыгыгызны да сынадым.

· Бүгенге шөгыльдә нинди аваз хәрефе белән таныштык?

Йомгаклау.

